
Rezime/Abstract

Dosjelost, kao institut stvarnog prava, zauzeo je jako značajno mjesto među građanskim odnosima. Dosjelost je način
sticanja prava vlasništva po osnovu zakona što ga svrstava u kategoriju originarnih načina sticanja prava vlasništva.
Sticanje prava vlasništva po osnovu dosjelosti uvjetovano je posjednom stvari, bilo pokretne ili nepokretne. Zakonodavac je
propisao vrijeme posjedovanja koje se označava kao rok dosjelosti, koje je potrebno da neprekidno protekne da bi
posjednik stekao pravo vlasništva na stvari. Zakon o Stvarnim pravima Federacije Bosne i Hercegovine uredio je ovaj
institut kroz svoje članove. Prilikom uređenja i regulisanja ovog instituta zakonodavac je bez sumnje dao mogućnost
uračunavanja vremena roka dosjelosti sadašnjem dosjeditelju, ranijeg dosjeditelja. I u ovakvom stavu i zakonskoj odredbi
nema ništa sporno. Akcenat se stavlja na nepotpunost zakonske odredbe a sve to iz razloga što je zakonodavac rekao da je
uračunavanje vremena „moguće“ ali je izostavio način uračunavanja vremena, odnosno priračunavanja. Kako se dosjelost
dijeli na redovnu i vanrednu s tim u vezi lako je izvršiti uračunavanje vremena roka dosjelosti onda kada su posjednici istih
kvaliteta i kada im je zakonski vremenski rok za sticanje prava vlasništva dosjelošću isti. Međutim, pravna praznina se
pojavljuje u dijelu gdje se treba izvršiti uračunavanje roka dosjelosti posjednicima različitih kvaliteta. Upravo u ovom dijelu
zakonske odredbe, zakonodavac je propustio urediti sam način uračunavanja u ovakvom slučaju. Promatrajući i
analizirajući uporedna zakonodavstva, koja imaju iste pravne temelje kao i naše zakonodavstvo dolazimo do rješenja
problema odnosno pravne praznine. Zakonodavac u Republici Hrvatsko je je jasno i detaljno te na isključiv način predvidio
sve moguće situacije koje se mogu naći u praksi pred sudovima, te samim tim isključio mogućnost donošenja različitih
odluka od strane sudova i neujednačene sudske prakse. Analizirajući ovakva zakonska uređenja, jasno dolazimo do
zaključka da bi i naš zakonodavac u budućim izmjenama i dopunama zakona, trebao popuniti ovu pravnu prazninu na način
da jasno uredi način priračunavanja vremena kod roka dosjelosti kada su posjednici različitih kvaliteta. To bi zasigurno
doprinjelo pravnoj ujednačenosti u BiH, te nebi ostavilo prostora za neujednačenost sudskih odluka. Ključne riječi:
Dosjelost, redovna dosjelost, vanredna dosjelost, posjed, zemljišna knjiga.

